
В 2016 году для развития и улучшения качества жизни казахстанцев 
был создан частный Благотворительный фонд «Халык». За годы своей 
деятельности на реализацию благотворительных проектов в областях 
образования и науки, социальной защиты, культуры, здравоохранения и 
спорта, Фонд выделил более 45 миллиардов тенге.

 Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных 
сферах, потенциальных лидеров и «великих умов». Одной из значимых 
инициатив фонда «Халык» в образовательной сфере стал проект Ozgeris 
powered by Halyk Fund – первый в стране бизнес-инкубатор для учащихся 
9-11 классов, который помогает развивать необходимые в современном
мире предпринимательские навыки. Так, на содействие малому бизнесу
школьников было выделено более 200 грантов. Для поддержки талантливых
и мотивированных детей Фонд неоднократно выделял гранты на обучение
в Международной школе «Мирас» и в Astana IT University, а также помог
казахстанским школьникам принять участие в престижном конкурсе «USTEM
Robotics» в США. Авторские работы в рамках проекта «Тәлімгер», которому
Фонд оказал поддержку, легли в основу учебной программы, учебников и
учебно-методических книг по предмету «Основы предпринимательства и
бизнеса», преподаваемого в 10-11 классах казахстанских школ и колледжей.

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

 Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 
грамотности и предпринимательского мышления у нового поколения 
граждан страны. 

 Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 

возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время  недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое 
внимание науке, поскольку она является частью общественной культуры, а 
уровень ее развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, Благотворительный Фонд «Халык»!

TALENT MANAGEMENT AND GIG ECONOMY: 
A BIBLIOMETRIC ANALYSIS

Abstract. The talent management process is being actively implemented in the 
labor market to prevent a shortage of highly qualified labor. The main actions aim 
to identify the features of talent management and its practical significance. Modern 
approaches and features of the TM process require new research. Therefore, the 
main purpose of the article is to reveal the concept of talent management based 
on the method of bibliometric analysis and to give an overview of scientific works 
considering the Gig economy's state. In the future, to develop recommendations on 
which future research initiatives will be based. To do this, scientific papers included 
in the bibliographic databases Web of Science, and Scopus were analyzed, and the 
VOSviewer software was used to visually present the results. According to the data 
received, not so many materials are presented on this topic, as evidenced by the 
fact that the materials have been published only since 2018. Such studies mainly 
concern developed countries. In the future, even more, serious changes are predicted 
in the labor market under the influence of the Gig economy, which will be crucial for 
identifying and attracting talent in management. Talent retention can cause problems 
because due to mobility and the tendency to build a "non-linear" career, highly 
qualified specialists are more likely to want to change jobs. The main advantage 
of the Gig economy is the ability to prevent cases of inequality in the workplace. 
Therefore, employers need to strive to organize effective working conditions in 
talent management as independent employees.

Keywords: talent management, Gig economy, skills, globalization, innovation, 
labor market

ТАЛАНТТАРДЫ БАСҚАРУ ЖӘНЕ GIG-ЭКОНОМИКА: 

Аннотация. Қазіргі таңда еңбек нарығында жоғары білікті жұмыс 
күшінің тапшылығын алдын-алу мақсатында таланттарды басқару үрдісі 
кеңінен зерттелуде. Негізінен олар таланттарды басқару ерекшеліктерін, 
сондай-ақ оның практикалық маңыздылығын анықтауға бағытталған. 
Жаһандану, индустрияландыру және Covid-19 факторларының әсері gig-
экономиканың дамуына әкелді, сәйкесінше таланттарды басқаруда да 
әртүрлілік орын алуда. Заман талабына сай өзгерістер мен ерекшеліктер 
жаңа зерттеулерді қажет етеді. Сондықтан мақаланың негізгі мақсаты - 
библиометриялық талдау әдісі негізінде таланттарды басқару ұғымын ашу 
және gig-экономика жағдайын ескере отырып, ғылыми еңбектерге шолу 
жасау. Қорытындыда болашақ зерттеу бастамаларына тіреу болатындай 
ұсыныстар әзірлеу. Ол үшін Web of Science, Scopus библиографиялық 
дерекқорларына енетін ғылыми жұмыстар талданды және нәтижелерді 
көрнекі түрде көрсету үшін VOSviewer бағдарламалық жасақтамасы 
қолданылды. Мәліметтерге сәйкес бұл тақырыптар аясында жүргізілген 
жұмыстардың көп еместігі анықталды. Экономикадағы жаңа бағыт 
ретінде, еңбектер тек 2018 жылдан бастап қана жарияланған екен. 
Зерттеулер көбіне дамыған елдерге тиісілі. Болашақта еңбек нарығында gig-
экономиканың салдарынан одан да күрделі өзгерістер болжануда және ол 
таланттарды анықтау мен тарту, яғни басқаруда маңызды болмақ. 
Таланттарды ұстап қалу өзіндік мәселелер тудыруы мүмкін, себебі 
ұтқырлық салдарынан және «сызықтық емес» мансап құру тенденциясы 
әсерінен жоғары білікті мамандар жұмыс орнын ауыстыруға ниет білдіруі 
ықтимал. Gig-экономиканың ең негізгі артықшылығы жұмыс орындарында 
теңсіздік жағдайларын алдын-алу қабілеті. Сондықтан жұмыс берушілер 
таланттарды басқаруда, яғни тәуелсіз қызметкер ретінде оларға тиімді 
жұмыс жағдайларын ұйымдастыруға тырысуы қажет. 

Түйін сөздер: таланттарды басқару, gig-экономика, дағдылар, жаһандану, 
инновациялар, еңбек нарығы 

Аннотация. В настоящее время на рынке труда активно внедряется 
процесс управление талантами с целью предупреждения дефицита 
высококвалифицированной рабочей силы. Основные действия направлены 
на выявление особенностей управления талантами, а также его практической 
значимости. Современные подходы и особенности процесса ТМ требуют новых 
исследований. Поэтому основная цель статьи - раскрыть понятие управления 
талантами на основе метода библиометрического анализа и дать обзор научных 
работ с учетом состояния gig-экономики. В последующем, разработать 
рекомендации, на которые будут опираться будущие исследовательские 
инициативы. Для этого были проанализированы научные работы, включенные 
в библиографические базы данных Web of Science, Scopus, а для наглядного 
представления результатов использовалось программное обеспечение 
VOSviewer. По полученным данным по данной тематике представлено не так 
много материалов, о чем свидетельствует тот факт, что  материалы публикуются 
только с 2018 года. Такие исследования в основном касаются развитых стран. 
В будущем на рынке труда прогнозируются еще более серьезные изменения 
под влиянием gig-экономики, которые будут иметь решающее значение для 
выявления и привлечения талантов в менеджменте. Удержание талантов может 
вызвать собственные проблемы, поскольку из-за мобильности и из-за тенденции 
строить «нелинейную» карьеру высококвалифицированные специалисты с 
большей вероятностью захотят сменить работу. Главным преимуществом 
gig-экономики является  способность предотвращать случаи неравенства на 
рабочих местах. Поэтому работодателям необходимо стремиться к организации 
эффективных условий труда в управлении талантами, как независимых 
работников.

Ключевые слова: управление талантами, gig-экономика, навыки, 
глобализация, инновации, рынок труда

Кіріспе
Қазіргі таңда технологияны дамытудың қажеттіліктері салдарынан болып 

жатқан өзгерістер қалыпты жағдайларды мүлде өзгертуде. Сонымен қатар 
VUCA әлемін алмастырып жатқан BANI әлемі, яғни тұрақсыздық жаңа 
жағдайларға бейімделуді талап етеді. Қажетті мамандардың ұтқырлықтарының 
артуы жұмыс орындарында әртүрлі жұмыс формаларының енуіне себеп. Бұл 

жерде жарты жұмыс күні, қашықтықтан және белгілі уақыт аралығында ғана 
қызмет көрсету және т.б. формаларды айтуға болады. Демек қысқа мерзімді 
келісімшарттың негізінде ғана жүзеге асырылатын жұмыстардың басым болуы, 
яғни еңбек нарықтарын сипаттау үшін пайдаланылатын gig-экономиканың 
дамуына қолайлы жағдайдың туындауы байқалады (Ainsworth, 2017). 
Кэмбридж сөздігіне сәйкес, «Gig-экономика» (гиг-экономика) адамдардың 
уақытша жұмыс істеуі, жұмыс берушіден тыс бөлек төленетін немесе жұмыстың 
жеке бөліктерін орындауы негізінде жұмыс істеу тәсілі ретінде түсіндіріледі 
(Cambridge Dictionary, 2023). Айта кететін жайт, gig-экономика жаңа жұмыс 
орындарын қалыптастырмайды, ол тек бұрынғы қызметтерді түрлендіреді. 
Gig-экономика еңбек нарығындағы өзгеріске және адам ресурстарын басқаруға 
да ықпал етеді. Сәйкесінше ұйымдар  өздерін адами капиталмен қамтамасыз 
ету мақсатында, бұл мүмкіндікті қанағаттандыруға тырысады. Ұйымды 
адами капиталмен қамтамасыз ету - күрделі басқару жүйесі және күрделілік 
адамның интеллектісімен байланысты, яғни бұл капиталды жұмыс істеу үшін 
белгілі бір ынталандырушы жағдайлар жасалуы шарт. Бұл маңыздылық заман 
талаптарына байланысты түсіндіріледі. 

Адами капиталды қалыптастыру құралы ретінде - таланттарды басқару 
маңызды рөл атқарады. Таланттарды басқару ұйым үшін стратегиялық 
маңыздылыққа ие. Қажетті мамандарды тарту, дамыту, ұстап қалу іс-шараларын 
кешенді пайдалану арқылы адам ресурстарын басқару жүйесі жүзеге 
асырылады. Таланттар арқылы ұйымдар өзіндік бәсекелестік артықшылыққа 
ие болады (Ashton және т.б., 2005), демек талант ұйым үшін құндылыққа ие. 
Бұл көзқарас бойынша жоғары білікті мамандарға ұйым тапшы емес, керісінше 
ұйымдарға таланттар қажет деген тұжырым қалыптастырылады. (Beechler және 
т.б., 2009). Сондықтан мақаланың негізгі мақсаты gig-экономика жағдайында 
таланттарды басқару ерекшеліктерін зерделеу және болашақ зерттеу жолдарын 
айқындау.

Мақсатқа жету барысында жалпы еңбек нарығында талант деген кім 
сұрағы туындауы мүмкін және оны тереңірек зерттеу қажеттілігі бар. Бұл 
сұраққа жауап беру барысында көптеген еңбектер сараланды. Экономикалық, 
құқықтық, саяси, көркемдік салалардағы адам қызметін зерттейтін әлеуметтік-
гуманитарлық ғылымдарда «талант» ұғымы кеңінен қарастырылады. Қазіргі 
біздің түсінігімізге сәйкес келетін ұғым орта ғасырларда қалыптасқан және 
ол адамның ақыл-ой қабілеттерін, ерекше мүмкіндіктерін жеке қолдану үшін 
және оны одан әрі жетілдіру үшін берілгендігін білдірген (Gallardo-Gallardo 
және т.б., 2013). Сонымен қатар талант әдетте белгілі бір салада көрінетін туа 
біткен қабілет ретінде сипатталады (Tansley, 2011). Ал мақала мақсатына сәйкес 
аса баса назар аударатынымыз, таланттарды басқаруда «талант» қалайша 
сипатталады және оның маңыздылығы неде екенін анықтау еді. 

Көптеген рецензияланған басылымдар талантты жеке қызметкерлер 
көрсететін ерекше сипаттамалар ретінде тұжырымдайды. Сол сияқты, 
менеджерлер көбінесе адамдардың ұйымның ең маңызды активтері екендігіне 

баса назар аудару үшін өздерінің жұмыс күшін ұйымның таланты деп атайды 
(Ashton және т.б., 2005). Талант ерекше қабілеттерге ие бола отырып, оны одан 
әрі дамытуға тырысады, демек қалыптасқан жағдайға бейімделеді, өзгереді. 
Сондықтан талант көбінесе белгілі бір қызмет саласындағы тамаша өнімділікке 
теңестіріледі (Gagné, 2000). Бірақ талант туа біткен қабілет деген ойдан 
басқа, талантты қалыптастыру немесе жасау керек деген ой бар, яғни талант 
тәжірибеден туады екен (Ericsson және т.б., 2007). Тәжірибе жинақтау үшін 
ерік-жігер, шыдамдылық, қызығушылық, жұмысқа берілу сияқты және т.б. 
ынталандырушы күштердің болуы маңызды. Байқағанымыздай, таланттарды 
басқару қажеттілігі ең алдымен ұйымның стратегиялық мақсатына жету 
жолында туындағандықтан, ұйым тарапынан да көптеген жағдайлар алдын-ла 
жоспарланып жасалуы қажет.  

Ұзақ мерзімді перспективада таланттарды басқару үрдісі барысында талант 
пен ұйым өзара сабақтасуы шарт. Демек таланттарды басқару біздің жұмыс 
күшіміздің өзгеретін сипатына, сондай-ақ жаңа технологиялар салдарынан 
болған өзгерістерге бейімделуі керек. Бастапқы уақытта таланттарды басқаруды 
анықтауда төрт негізгі бағыты айтылған еді (Cooke және т.б., 2014): 

1) адам ресурстарын басқарудың жаңа тәсілі ретінде;
2) сабақтастықты жоспарлау ретінде;
3) талантты қызметкерлерді бөліп алып басқару;
4) «негізгі позицияларды» алдын-ала анықтап және стратегиялық тұрғыдан

басқару 
Таланттарды басқару үрдісінің дамуы мен көптеген ойлардың дәлелденуі 

салдарынан, талант менеджментке қатысты бағыттар одан әрі күрделеніп, 
айқындала түсті. Мысалы келесі еңбектерде таланттарды басқару ұйымның 
құндылығын қалыптастыратын адами капитал тұрғысынан басқаруда 
тәжірибелер мен іс-әрекеттер, қызметтердің жиынтығы ретінде қабылдануы 
орын алды. Ол алғашқы қадамдарды кіріктіреді, яғни жалдау, іріктеу және 
дамытуды жатқызады. Бұл қызметтер үйреншікті тәсілге қарағанда әлдеқайда 
кешенді түрде, жылдам және түгел ұйымды қамту арқылы жүзеге асырылуы 
тиіс (Lewis және т.б., 2006). Екінші жағынан  талантты белгілі лауазымға 
мақсатты түрде қабылдау, яғни бұл тәжірибе негізінен басшы позицияларға 
арнайы қызметкерді алуға, кадрлық резервті құруға бағытталған. Әрине 
бұндай позицияға әлеуеті мен нәтижелілігі жоғары тұлғалар қажет және ол 
эксклюзивтілік тұрғысынан орынды.  Ал инклюзивтілік көзқарасы бойынша 
талантты сараланбаған игілік ретінде қарастырады (Acar, 2016) және бұл 
гуманистік тұрғыдан мақұлданады. Әрине бұл жоғарыда айтылып өткен 
жаһандану, индустрияландыру және постпандемиялық мәселелермен қоса 
демографиялық тұрғыдан таланттарға деген тапшылыққа қатысты өте орынды. 

Таланттарды басқару бағыттары таланттарды тарту, ұстау, дамыту 
қызметтерімен байланысты болғандықтан, сәйкесінше әрбір қызметтің сапалы 
орындалуы талант менеджменттің негізгі мақсаты. Бірақ қазіргі таңда аса білікті 
мамандарды басқаруда жоғарыда айтылған мәселелермен қоса, әлемдік еңбек 

нарығында мансапты құрудың жаңа жолы «сызықтық емес» түрін жатқызуға 
болады. Бұл негізінен қызметкердің бір ұйымда ұзақ жылдар бойы қызмет етуді 
мақсат етпейдіндігімен және олардың аса ұтқырлығымен сипатталады. Себебі 
таланттар өзінің даму траекториясын өздігінен қалыптастырып, ұйымның 
стратегиялық мақсатымен мүлде сабақтаспауы мүмкін. Сонымен қатар бұндай 
өзгерістердің gig-экономика салдарынан болуы ықтимал. 

Gig-экономикаға қатысты санқилы пікірлер қалыптасуда. Жалпы gig-
экономика қысқа мерзімді мақсаттарға бағытталған. Ол дегеніміз бұл штаттан 
тыс жұмысшылардың еңбегіне негізделген экономика. Оны сонымен қатар 
қысқа мерзімді келісімшарттар экономикасы деп те атайды, өйткені gig-
экономикада уақытша жұмыс немесе икемді жұмыс уақыты жиі кездеседі. 
Бастапқыда gig-экономика тек қосымша табыс көзі ретінде түсіндірілді, қазір 
салыстырмалы түрде сыртқы факторлар әсерінен ол әлде қайда күрделене түсті. 
Gig-экономиканың ең басты ерешелігі өзін-өзі жұмыспен қамту тұрғысынан 
уақыт ресурсын, яғни оны өзіндік қажеттіліктерге тәуелді жоспарлау. Сонымен 
қатар маңызды қозғаушы күш ретінде анықталатын - табыс табу көзі сияқты 
артықшылықтарға қол жеткізу. 

Қазақстан Республикасының Стратегиялық жоспарлау және реформалар 
агенттігі Ұлттық статистика бюросының мәліметтеріне сүйенсек, елімізде де 
өзін-өзі жұмыспен қамтыған халық немесе «тәуелсіз қызметкер» саны өсуде 
(кесте 1). 2019-2021 жылдар аралығында біршама ғана өзгермелі болғанымен, 
2022 жылға ресми мәліметтер бойынша бұл санат 27,3 мың адамға өсіп, 2,1 млн 
аса адамды құрады. Демек 2023 жылдың I тоқсан бойынша ресми статистика 
мәліметтеріне сәйкес, Қазақстан экономикасының әртүрлі салаларында 
жұмыспен қамтылғандар, яғни 9 млн адам ішінде 23,6%  тәуелсіз қызметкерлер 
құрады (Ұлттық статистика бюросы, 2023). Сонымен қатар бұл санатқа әртүрлі 
жас аралығына енетін және білім деңгейлері мен қызмет ету салалары санқилы 
адамдар жатады. Айта кететін жайт, gig-экономика халықтың жұмыспен 
қамтылуы тұрғысынан біршама өзіндік оң ықпал етеді және NEET (Not in 
Education, Employment or Training) оқымайтын, не жұмыс істемейтін жастар 
санатына жататындардың санын азайтады. 

Кесте 1. Жұмыспен қамту мәртебесі бойынша өзін-өзі жұмыспен қамтыған халық
2019 2020 2021 2022

Өзін-өзі жұмыспен қамтығандар 
(тәуелсіз қызметкерлер)

  2 099 249   2 045 374   2 096 907 2 124 239

соның ішінде:
Жұмыспен нәтижелі қамтылғандар 1 911 509 1 846 794 1 917 670 1 941 769
Жұмыспен нәтижесіз қамтылғандар 187 740 198 580 179 237 182 470
Ескерту: Ұлттық статистика бюросының мәліметтері негізінде құрастырылған (Ұлттық 
статистика бюросы, 2023) 

Gig-экономиканың артықшылықтары мен кемшіліктері бар және ол 
ұйымға да, қызметкерге де қатысты (CFI, 2022). Ең алдымен артықшылығына, 
жұмыс берушіге экономикалық тиімділік тұрғысынан жұмыс орнына кететін, 
жеңілдіктер мен зейнетақы шығындарының азаюын жатқызуға болады. 
Сонымен қатар жұмысқа қабылдау үрдісін әлде қайда жеңілдетеді. Ал 
қызметкер үшін ең алдымен қосымша табыс көзі бола тұрып, ыңғайлы жұмыс 
уақыты мен еңбекке деген қызығушылықтарын сақтап, оларды ынталандыра 
түседі. Gig-экономикамен байланысты кемшіліктер немесе тәуекелдіктерге 
жұмысшылардың көбінесе медициналық сақтандыру, ақылы демалыс және 
зейнетақы жарналары сияқты жеңілдіктерге құқықтарының жоқтығы. 
Одан басқа жалақыға байланысты кепілдіктің, құқықтық қорғаудың және 
салыққа байланысты қиындықтардың туындауы мүмкін. Айта кететін жайт,  
таланттарды басқаруға қатысты әрбір талант өзіне–өзі әрқашан даму жолдарын 
ұйымдастырып отыруы қажет. Gig-экономиканың белсенді өсуі үкіметтерді 
еңбек заңнамасын өзгертуге, гиг-қызметкерлердің құқықтары мен қорғау 
тәсілдерін анықтауға ынталандырады. Кейбір елдерде оларды құқықтық қорғау 
және еңбек жеңілдіктерін қамтамасыз ету бойынша шаралар қабылдануда. 
Сарапшылардың пікірі бойынша келер бес жылдың ішінде тұрақсыз жұмыс 
істейтін жұмысшылардың, яғни «тәуелсіз қызметкердың» саны арта түседі.

Байқанымыздай, мәліметтерге (кесте 1) сәйкес елімізде тәуелсіз 
қызметкерлердің санының артуы, еңбек етуге байланысты кепілдіктердің 
қажеттілігі айқындалады. Осы мәселе тұрғысынан таланттардың gig-экономика 
жағдайында басқарылу жолдарын одан әрі тереңірек зерттеу қажеттілігі 
орынды.

Материалдар және әдіснама
Зерттеу мақсатына жету үшін библиометриялық талдау әдісі қолданылды. 

Библиометриялық талдау әдісі негізінен зерттеулер мен дереккөздердің 
ғылыми әсерін анықтап, белгілі бір пән бойынша білімдегі өзгерістерді 
бағалауды жеңілдету үшін қолданылады (Uribe-Toril және т.б., 2018). Сөздер 
мен дәйексөздердің жиілігін талдау, елдер, университеттер, зерттеу тобы 
немесе авторлар бойынша басылымдарды санау библиометриялық талдау 
арқылы жүзеге асырылады (Gaviria-Marin және т.б., 2019). Дереккөздері 
ретінде Web of Science, Scopus библиографиялық дерекқорлары қолданылды, 
өйткені олар сапалы рецензияланған зерттеу әдебиеттерін кіріктіреді. Scopus 
дерекқорына енетін ғылыми жұмыстарға библиометриялық талдау жасау 
мақсатында VOSviewer бағдарламалық жасақтамасы қолданылды. VOSviewer 
ғылыми еңбектер үшін бірлескен дәйексөздер мен кілт сөздердің, елдердің, 
авторлардың картасын жасау және көрсету үшін пайдаланылды (Van Eck және 
т.б., 2010).

Нәтижелер және талқылаулар
Ең алғашқы қадамда Web of Science библиографиялық дерекқорынан 

еңбектер саны талданды. Мұнда кілт сөз негізінде «таланттарды басқару» 
сөз тіркесі алынды, ол жағдайда еңбектер саны 6467-ге тең болды. Ал 

«экономика», «қаржы», «бизнес, менеджмент» және «бухгалтерлік есеп» 
сияқты білім салалары бойынша шектегенде 2847-ге дейін қысқарды. Кейін 
«таланттарды басқару» сөз тіркесімен бірге «gig-экономика» қолданғанда тек 
9 еңбек анықталды. 

Scopus дерекқорында да кілт сөз негізінде «таланттарды басқару» сөз тіркесі 
алынды. Scopus библиографиялық дерекқоры мақаламызда негізгі болып 
анықталды. Нәтижесінде дерекқордан 9193 құжат табылды. Осыдан кейін 
іріктеуді шектеу мақсатында «экономика», «қаржы», «бизнес, менеджмент» 
және «бухгалтерлік есеп» сияқты білім салалары бойынша қысқартылды және 
еңбектердің саны да 3859 еңбекке дейін азайды. Одан әрі нақтылау мақсатында 
қайта кілт сөз ретінде «таланттарды басқару» сөз тіркесі белгіленді. Бұл қадам 
нәтижесінде тек 796 еңбек қалды және ол 2004 жылдан бастап бүгінгі күнге 
дейін зерттеулерді енгізді. Нәтижесі VOSviewer бағдарламалық жасақтамасы 
арқылы төмендегі (сурет 1) сипатталды. 

Сурет 1. Scopus библиографиялық дерекқорындағы таланттарды басқаруға қатысты 
зерттеулердегі кілт сөздерді сәйкестендіру желісі.

(Figure 1. Keywords matching network in research related to talent management in the Scopus 
bibliographic database.)

VOSviewer бағдарламалық жасақтамасы тек ағылшын тілінде жұмыс істейді. 
Сондыктан талдау жұмыстарын жүргізу қажеттілігі бар. Таланттарды басқару ең 
алдымен адам ресурстарын басқару, жаһандық деңгейде таланттарды басқару, 
құзыреттіліктердің артықшылықтары, дағдылар, қызметкердің нәтижелілігі, 
таланттарды анықтау, ұстау, дамыту және сонымен қатар гендерлік әртүрлілік 
пен жас буындарына байланысты ерекшелік және т.б. сияқты кілт сөздермен 
сабақтасып, зерттеулердің негізігі қарастыратын бағыттарын айқындайды. Бұл 
жерде түстер кластерлік байланысты сипаттайды. Еңбектердің көп бөлігін АҚШ, 

Ұлыбритания, Үндістан, Аустралия, Ирландия және т.б. елдердің авторлары 
жариялаған. Таланттарды басқару дамушы елдердің контекстісі негізінде соңғы 
жылдарда ғана ескеріліп, зерттеу жұмыстары жүргізілуде. Сонымен қатар 2010 
жылдан бастап таланттарды басқаруға қатысты еңбектердің саны күрт артуда 
және 2022 жылы 96 құжат жарияланған. Dries, N., Scullion,H., Collings, D.G., 
Vaiman, V., Thunnissen, M авторларының еңбектері жиі келтірілген. 

Gig-экономика жағдайында қалыптасатын ерекшеліктерді ескере отырып, 
VOSviewer бағдарламалық жасақтамасында қосымша талдау жасағанда 
келесідей нәтиже шығады (сурет 2). 

 Сурет 2. Scopus библиографиялық дерекқорындағы gig-экономикаға қатысты 
зерттеулердегі кілт сөздерді сәйкестендіру желісі.

(Figure 2. Keywords matching network in Gig economy related research in the Scopus bibliographic 
database.)

Ең алдымен жоғарыда айтылып өткендей, жаһандық, жаңа технологияларға 
және Covid-19 пандемия әсерінен болған ескерілуі қажет жағдайларды 
байқаймыз. Заман талабына сай икемділік, қауіпсіздік, менталды денсаулық, 
gig-қызметкер, сандық еңбек, лайықты жұмыс, еңбекке деген қарсылық және 
т.б. сияқты ұғымдар аясында зерттеулер жүргізілгендігін көреміз. Жалпы 
зерттеулер 2016 жылдан бастап өсіп, пандемия жылдарында өзінің шыңына 
жеткен, соңғы жылдары жүзден аса құжаттар жарияланған. Еңбектер негізінен 
АҚШ, Ұлыбритания, Аустралия және Германия елдеріне тиісілі және 
Graham,M., Gandhi,A., Sucahyo,Y.G. және т.б. сияқты авторлардың еңбектері 
жиі кездеседі.

Таланттарды басқаруға және gig-экономикаға қатысты зерттеулердегі 
кілт сөздерді қарастырғанда, цифрлық технологиялардан тыс зерделеуге 
болмайтындығы (сурет 3) анықталды. Себебі мұндай экономика ең алдымен 

жаңа инновациялық мүмкіндіктерге және білім, еңбек шекарасының 
жойылуына тәуелді. Бұл үдеріс ең алдымен маңызды адами ресурстармен 
жүзеге асырылатындығына күмән жоқ. Сондықтан жұмыс берушілер 
таланттарды тарту барысында тек қана қысқа мерзімге жоспарламай, ұзақ 
мерзімді болашақ перспективада таланттармен жұмыс істеу үшін қолайлы 
жағдайларды ұйымдастыру туралы ойластыру қажет.

Сурет 3. Scopus библиографиялық дерекқорындағы таланттарды басқаруға және gig-
экономикаға қатысты бірлескен зерттеулердегі кілт сөздерді сәйкестендіру желісі.

(Figure 3. Keywords matching network in collaborative research related to talent management 
and Gig economy in the Scopus bibliographic database.)

Бұл жерде индекстелетін кілт сөздер де ескерілді. Индекстелетін кілт 
сөздерді негізінен Scopus өзі таңдайды және олар Elsevier иелік ететін немесе 
лицензиялайтын тезаурустардан алынған сөздіктер үшін стандартталған. 
Индекстелетін кілт сөздердің автордың кілт сөздерінен айырмашылығы, 
индекстелген кілт сөздер синонимдерді, әртүрлі емлелерді және көпше сөздерді 
ескереді (сурет 4). 

Сурет 4. Scopus библиографиялық дерекқорындағы таланттарды басқаруға және gig-
экономикаға қатысты индекстелетін кілт сөздер

(Figure 4. Indexable keywords related to talent management and Gig economy in the Scopus 
bibliographic database)

Сурет 4 бойынша өнеркәсіптік зерттеулер мен экономикалар, бағдарламалық 
оқыту, амортизация, инвестициялар,  сонымен қатар ұйымдардың аутсорсинг 
қызметтеріне жүгіну туралы байланыстарын қарастырған. Жалпы аутсорсингтің 
негізі қызметі  ұйымдардың бизнес үшін маңызды кейбір үрдістерін сыртқы 
орындаушыларды тарту арқылы жүзеге асыруы. 

Бұл жерде бөліп алып қарастыратынымыз – ақпараттық технологиялармен 
ұштастырылған иммиграция. Себебі gig-экономика және жоғарыда келтірілген 
мәселелерге байланысты таланттардың басқа елге көшуі де орын алуы 
мүмкін. Қазіргі таланттарға деген жоғары сұраныстың салдарынан дамыған 
елдер тарапынан оларды өздеріне тарту бойынша арнайы бағдарламалар 
ұйымдастырылатындығы мәлім. Себебі соңғы жылдары жүргізілген зерттеу 
нәтижелері жоғары білікті жұмысшылардың көші-қоны мен елдің бәсекеге 
қабілеттілігі және экономикалық өсуі арасындағы тығыз байланысты растайды 
(Oliinyk, 2021). Жоғары білікті мигранттар немесе таланттар экономикалық 
тұрғыдан айтарлықтай дамуға әсер етеді, өйткені мұндай мамандардың келуі 
сол елдің зияткерлік капиталын толықтырады.

Соңғы қадамда «таланттарды басқару» және «gig-экономика» сөз 
тіркестерін біріктіре отырып, Web of Science библиографиялық дерекқорына 
сәйкес Scopus дерекқоры да қарастырылды. Қорытындыда тек 9 еңбек табылды 
және сол бойынша зерттеу нәтижесі талданды. Екі дерекқордың нәтижелері 
бойынша бірнеше жұмыстар сәйкес келді. 2018 жылдан 2021 жылдар 
аралығында жыл сайын екі еңбектен жарық көрсе, соңғы 2022 жыл бойынша 
тек біреу ғана. Еңбектер негізінен Ұлыбритания, Үндістан, Испания және т.б. 
елдерінен. Құжаттардың бірнешеуі Scopus-тың жарияланым белсенділігін 
талдауға арналған SciVal аналитикалық жүйе бойынша сараланды.  Қазіргі 
таңда өте өзекті болып, «бөлісу экономикасы» немесе «sharing economy» 
бағыты анықталды. Жалпы бөлісу экономикасы үнемділікті қолдайды. Бұл 
бағыт талант менеджмент пен gig-экономиканы біріктіре отырып, болашақ 
зерттеулердің құндылығын арттыра түсуі мүмкін. 

Қорытынды
Библиометриялық талдаудың мақсатына негізделе отырып, таланттарды 

басқару және gig-экономика өзара бөлек және бірлесе отырып қарастырылды. 
Әрбір бағытқа орташа есеппен сапалы рецензияланған зерттеу әдебиеттерінде 
соңғы жылдары көптеген еңбектер арналған екен. Әрине бұл ең алдымен 
олардың заман талабына сай өзектілігімен анықталады. Ал мақала мақсаты 
тұрғысынан бұл екі бағыт бірлесе отырып, болашақта одан әрі зерттеліп, 
дамуы қажет. Ол ең алдымен әлемдік еңбек нарығының өзгерісіне тәуелді. 

Қазақстан Республикасының еңбек нарығында да тәуелсіз қызметкер 
санатының артуы мен жоғары білікті, яғни талантты қызметкерлерге деген 
тапшылықтын дер кезінде реттелуі мақсатында маңызды. Ғылыми еңбектер 
қоғамда қалыптасқан мәселелерді шешу мен алдын-алуға бағытталғандықтан 
және елімізде осы тақырыптарға арналған ғылыми жұмыстардың шектеулі 
санын ескере отырып, олар тереңірек зерделенуі керек екендігіне күмән жоқ. 

Сонымен қатар зерттеулерде жас буындары, яғни X, Y және Z ұрпақтарының 
өзгешіліктерін және гендерлік әртүрлілік аспектілерін, олардың gig-эконо-
микаға қатысты көзқарастарын ескерсе, жұмыстардың құндылығы арта түсер.

